
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса архитектура, стрöитчöм да коммунальнöй овмöс министерство йылысь" Коми Республикаса Правительстволöн 2004 во декабр 28 лунся 256 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Коми Республикаса архитектура, стрöитчöм да коммунальнöй овмöс министерство йылысь" Коми Республикаса Правительстволöн 2004 во декабр 28 лунся 256 №-а шуöмö вежсьöмъяс содтöдын индöм серти.

Коми Республикаса Юралысь                                                     В.Торлопов

Сыктывкар

2008 вося июль 14 лун

183 №

Коми Республикаса Правительстволöн

2008 во июль 14 лунся 183 №-а шуöм дорö
СОДТÖД

"Коми Республикаса архитектура, стрöитчöм да коммунальнöй овмöс министерство йылысь" Коми Республикаса Правительстволöн 2004 во декабр 28 лунся 256 №-а шуöмö пыртöм

ВЕЖСЬÖМЪЯС

"Коми Республикаса архитектура, стрöитчöм да коммунальнöй овмöс министерство йылысь" Коми Республикаса Правительстволöн 2004 во декабр 28 лунся 256 №-а шуöмын:
Коми Республикаса архитектура, стрöитчöм да коммунальнöй овмöс министерство йылысь положениеын, мый вынсьöдöма шуöмöн (содтöд):

1. 8 пунктын:

1) 5 подпункт гижны тадзи:

"5) индöм ногöн да аслас компетенцияын видзöдö, торъя могöн-ö видзсьö Коми Республикалöн республиканскöй бюджетысь сетöм сьöмыс, сы лыдын федеральнöй бюджетысь капитальнöя стрöитчан объектъяс стрöитöм да выльмöдöм вылö сетöм субсидияясыс;";
2) 11 да 13 подпунктъясын "оланін субсидияяс" кывъяс бöрын содтыны "(социальнöй мынтöмъяс)" кывъяс;

3) 15 подпункт гижны тадзи:

"15) индöм ногöн нуöдö государственнöй контроль оланін фондöн, сылöн эмбур сикас вылö видзöдтöг, вöдитчöм да сійöс дöзьöритöм бöрся, уна патераа керкаын эмбур кутысьясöн эмбур видзан правилöясö кутчысьöм бöрся, а сідзжö сы бöрся, лöсялöны-ö олан жыръясыс, коммунальнöй услугаяс сетан качествоыс, мындаыс да пöрадокыс законодательствоöн индöм корöмъяслы;";
4) 24 подпункт гижны тадзи:

"24) индöм ногöм видзöдö сы бöрся, кыдзи федеральнöй качество стандарт серти йöзлы оланін да коммунальнöй услугаяс сетігöн кутчысьöны гражданалöн да государстволöн правоясö да оланпас серти интересъясö, уна патераа керкаын, эмбур кутысь вылö видзöдтöг, оланін фондса да öтув эмбурса жыръясöн вöдитчöны да найöс дöзьöритöны;";   
5) 29 подпункт гижны тадзи:

"29) индöм ногöн котыртö да видзöдö, кыдзи Коми Республикаса государственнöй учреждениеясын, мыйöн веськöдлö, координируйтö да удж бöрся видзöдö Министерство, нуöдсьöны сьöм да овмöс удж нуöдöм кузя прöверкаяс (водзö – государственнöй учреждениеяс);"; 
6) 23, 47 да 53 подпунктъяс киритны;

7) 37 подпункт гижны тадзи:

"37) видзöдö, кыдзи Коми Республика мутасын меставывса асвеськöдлан органъяс кутчысьöны кар стрöитöм йылысь законодательствоö;";
8) 44 подпункт гижны тадзи:

"44) законодательствоöн индöм пöрадок серти организационно-методическöя веськöдлö,  координируйтö да видзöдö государственнöй учреждениеяслысь, а сідзжö архитектура, стрöитчöм да коммунальнöй овмöс юкöнын Коми Республикаса öтувъя государственнöй предприятиеяслысь уджсö (водзö – государственнöй предприятиеяс);";
9) 49 да 50 подпунктъяс гижны тадзи:

"49) "Удж видзан юкöнын öткымын юалöм йылысь" Коми Республикаса Правительстволöн 2008 во январ 29 лунся 16 №-а шуöмöн индöм компетенцияын участвуйтö Коми Республика мутасын удж видзан юкöнын государственнöй политикалысь медшöр туйвизьяс олöмö пöртöмын;"; 
50) индöм ногöн государственнöй предприятиеяслы отсалö реформируйтчыны да реструктуризуйтчыны;";
2. 11 пунктса 5 да 6 подпуктъяс гижны тадзи:

"5) индöм ногöн чинö индö да чинысь мездö государственнöй учреждениеясса юрнуöдысьясöс, кырымалö, вежö да дугöдö накöд законодательство серти уджалан сёрнитчöмъяс,  кырымалöм, вежöм да дугöдöм уджалан сёрнитчöмъяссö сöгласуйтö государственнöй предприятиеясса юрнуöдысьяскöд;  
6) индöм ногöн нуöдö государственнöй учреждениеясса юрнуöдысьяслы аттестация, кор колö, кывзö балансöвöй комиссияяс вылын  налысь отчётъяс;".
вудж. Исакова   3 348 пас
